Дастурий маҳсулотлар ва ахборот технологиялари 
парки резидентининг фаолиятига доир шартлар бўйича 
НАМУНАВИЙ ШАРТНОМА
Тошкент ш.







       202__ йил «__» ________
Бир томондан Низомга асосан иш юритадиган «Дастурий маҳсулотлар ва ахборот технологиялари парки дирекцияси» МЧЖ (кейинги ўринларда «Дирекция» деб номланади) номидан ҳаракатланадиган директор _____________________,  бошқа томондан ________________ асосида иш юритадиган  __________________    (кейинги ўринларда «Резидент») номидан ҳаракатланадиган ________________ лар ва биргаликда «Томонлар» деб аталадиган шахслар, қуйидагилар ҳақида мазкур битимни туздилар:

1. Шартнома предмети
1.1. Мазкур шартнома қуйидагиларни белгилайди:
- Резидент фаолиятининг шартлари, унинг Дастурий маҳсулотлар ва ахборот технологиялари парки (бундан кейинги ўринларда  - Технопарк) резиденти сифатидаги ҳуқуқ ва мажбуриятлари;
- Дирекциянинг ҳуқуқ ва мажбуриятлари;
- ушбу шартнома доирасида томонларнинг ўзаро муносабатлари.
2. Резидентнинг ҳуқуқлари
2.1. Резидент қуйидаги ҳуқуқларга эга:
2.1.1. ўз фаолиятини Ўзбекистон Республикасининг бутун ҳудудида амалга ошириш;
2.1.2. Ўзбекистон Республикасидаги иқтисодий фаолият турлари умумдавлат таснифлагичига мувофиқ, Ўзбекистон Республикаси Вазирлар Маҳкамасининг 
2019 йил 15 июлдаги 589-сонли қарори билан тасдиқланган Дастурий маҳсулотлар ва ахборот технологияларининг технологик парки фаолиятини ташкил этиш тартиби тўғрисидаги Низомнинг (кейинги ўринларда низом) 9-бандига мос келадиган ўз фаолиятининг асосий йўналишларини мустақил равишда белгилаш;

2.1.3. «Дастурий маҳсулотлар ва ахборот технологиялари технологик паркининг резиденти» ёки «IT-паркнинг резиденти» белгисидан фойдаланиш шарти билан Технопаркнинг савдо белгисидан ёки хизмат кўрсатиш белгисидан фойдаланиш, шу жумладан, уни фирма бланкаларига, фирма вивескаларига, ташриф қоғозларига, реклама материалларига қўйиш;
2.1.4. Технопарк резиденти сифатида фаолият доирасида амалга ошириладиган бизнес-режага ўзгартириш ва қўшимчалар киритиш бўйича асосли таклифларни Дирекцияга кўриб чиқиш учун тақдим этиш;

2.1.5. Ўзбекистон Республикаси ҳудудида товарлар (ишлар, хизматлар) экспортидан тушумлар доирасида дивидендларни чет эл валютасида нақдсиз шаклда халқаро тўлов карталарига амалга ошириш;

2.1.6. товарлар (ишлар, хизматлар) экспортидан тушумлар доирасида чет эл мутахассисларига иш ҳақини чет эл валютасида нақдсиз шаклда хорижда очилган халқаро тўлов карталарига амалга ошириш;

2.1.7. экспорт контрактисиз бутунжаҳон Интернет ахборот тармоғидаги онлайн дўконлар орқали хорижий валютага ишлар ва хизматлар экспортини амалга ошириш ҳуқуқига эга;
2.1.8. Ўзбекистон Республикасининг қонунларида назарда тутилган бошқа ҳуқуқлардан фойдаланиш;
2.1.9. Мазкур битимнинг 7.2-бандида белгиланган тартибда Технопарк резиденти мақомидан воз кечиш.
3. Резидентларнинг мажбуриятлари
3.1. Резидент мажбуриятлари қуйидагиларни қамраб олади:
3.1.1. Низомнинг 9-бандида кўрсатилган истисноли фаолият турларини амалга ошириш;
3.1.2. Ҳар чоракда ҳисобот даврининг кейинги ойнинг 15-санасидан кечиктирмай Дирекцияга ушбу Шартноманинг иловасида кўрсатилган шакл бўйича ўзининг фаолияти тўғрисида маълумотларни, шунингдек, статистика ва солиқ ҳисоботининг нусхаларини тақдим этиш;
3.1.3. Ҳар йили, ҳисобот йилидан кейинги йилнинг 1 июлигача, молиявий-хўжалик фаолиятининг аудиторлар томонидан Резидентнинг олган даромади ва амалга оширган фаолиятнинг ушбу Низомнинг 9-бандида кўрсатилган фаолият турларига мувофиқлиги тўғрисидаги хулосасини ўз ичига оладиган, мажбурий аудиторлик текширувини ўтказишга, Дирекцияга аудиторлик ҳисоботининг бир нусхасини юборишга.  Ушбу аудит хулосасида шунингдек, резидент ҳисобот даврида амалга оширган барча (иккиламчи ва ёрдамчи) фаолият турлари ҳам акс этган бўлиши шарт;
3.1.4. Ахборот технологиялари бўйича ўқув курслари ташкил этилган ҳолларда, ҳар чоракда Дирекцияга уларнинг ўтказилганлиги тўғрисида маълумот беришга, шунингдек мазкур курслар доирасида ўқув дастурини келишиб олиш;
3.1.5. Ўзгартирилган шаклда қайта ташкил этилиши, шу жумладан ташкилий-ҳуқуқий шаклининг ўзгариши, резидентнинг таъсис ҳужжатларига киритилган ўзгартишлар ва (ёки) қўшимчаларнинг давлат рўйхатидан ўтказилиши, резидент ташкилотнинг номининг, шунингдек, унинг юридик ва/ёки ҳақиқий манзилининг, банк реквизитларининг ўзгариши кунидан бошлаб, ўн иш куни ичида, бу ҳақда, резидентларнинг ягона реестрига ва бошқа ҳужжатларга ўзгартиришлар киритишга, шунингдек, технопарк резидентининг фаолияти шартлари бўйича қўшимча битим тузиш учун, буюртма хатлар орқали ёки қабул қилувчига, хабарномани топширилганлигини аниқлашга имкон берадиган бошқа мавжуд алоқа воситалари орқали, ёзма билдиришнома юбориш ёрдамида, тасдиқловчи ҳужжатлар нусхаларини тақдим этиш билан Дирекцияни хабардор қилиш;
3.1.6. Ўзбекистон Республикасида ишлаб чиқарилмайдиган асбоб-ускуналарни, бутловчи қисмларни, эҳтиёт қисмларни, уловчи қисмларни, технологик ҳужжатларни, дастурий таъминотни, шунингдек Ўзбекистон Республикаси Президентининг  2017 йил 30-июндаги ПФ5099-сонли Фармонига мувофиқ божхона тўловларидан (божхона йиғимларидан ташқари) озод қилинадиган бошқа товарларни фақат ўз эҳтиёжлари учун ишлатишга.
3.2. Резидент ҳар ойда, ҳисобот давридан кейинги ойнинг 5-кунидан кечиктирмай, Дирекциянинг талабномасидан олдин соф тушумнинг бир фоизи миқдорида депозит ҳисоб рақамига ўтказишга мажбурдир. Тўлов ҳисобот ойидаги соф даромаддан келиб чиқиб амалга оширилади.
3.2.1. Агар ҳисобот ойи учун соф даромад бўлмаса, Резидент ҳисобот давридан кейинги ойнинг 5-кунидан кечиктирмай,  ҳисобот даврида соф даромаднинг мавжуд эмаслиги тўғрисидаги маълумотни Дирекцияга тақдим этади.  Шунингдек, резидент томонидан 3.2-бандда назарда тутилган тўламаслик, кетма-кет олти ойдан ошмаслиги керак.
3.3. Резидент Дирекцияга Ўзбекистон Республикаси Солиқ кодексининг 
76-моддасига мувофиқ, ўзининг солиқ ҳисоботлари нусхаларини, солиқ органларидан олиш ҳуқуқини беради.
3.4. Резидент қонун ҳужжатларига мувофиқ бошқа мажбуриятларга эга бўлиши мумкин.
4. Дирекциянинг ҳуқуқлари
4.1. Дирекция қуйидаги ҳуқуқларга эга:
4.1.1. Резидентдан унинг фаолияти тўғрисида маълумот, шу жумладан статистика ва солиқ ҳисоботининг нусхаларини сўраш;
4.1.2. Ушбу Шартноманинг амал қилиш муддати давомида имтиёзлар бериш ва ушбу Шартнома шартларини бажариш мақсадида резидент томонидан амалга оширилаётган тадбирларни таҳлил қилиш;
4.1.3. Кўргазмаларда, семинарларда ва расмий учрашувларда Резидент, Резидентнинг маҳсулотлари, дастурлари, бошқа ишлаб чиқарган нарсалари ва ютуқлари тўғрисидаги маълумотни ҳаммага маълум қилиш;
4.1.4. Резидентнинг фаолиятини оммавий ахборот воситаларида ёритиш, Резидент томонидан ишлаб чиқарилган ахборот технологиялари маҳсулотларини халқаро ярмаркаларда, кўргазмаларда намойиш этиш, шунингдек республика ва халқаро миқёсда ўтказиладиган халқаро семинар, конференция ва бошқа тадбирларда резидентнинг иштирокини ташкил этиш;

4.1.5. Резидентнинг фаолияти тўғрисидаги ахборот ва таҳлилий материалларни ўз ваколатлари доирасида тайёрлаш ва нашр этиш;
4.1.6. Резидентнинг янги маҳсулотларини ички ва ташқи бозорларда реклама қилишни ташкил этиш;
4.1.7. Ушбу шартноманинг 3.2-банди билан белгиланган тўловлар ўз вақтида тўланмаганлиги учун жарима шаклида, резидентга тўловни кечиктиришнинг ҳар бир куни учун кечиктирилган тўлов суммасининг 0,4% миқдоридаги, лекин тўланиши керак бўлган сумманинг 50% идан ошмаган миқдордаги жарима солиш;

4.1.8. Солиқ органларидан Резидентнинг солиқ ҳисоботларини олиш;
4.1.9. Ўз ваколати доирасида алоҳида тузилган шартномалар асосида Резидентга қўшимча хизматлар кўрсатиш.
4.2. Дирекция қонунда белгиланган бошқа ҳуқуқларга ҳам эга бўлиши мумкин.
5. Дирекциянинг мажбуриятлари
5.1. Дирекция ушбу шартнома тузилган кундан бошлаб уч иш кунидан кейин қуйидаги мажбуриятларни ўз зиммасига олади:
5.1.1. Резидентларнинг Ягона реестрига Резидентни рўйхатдан ўтказиш тўғрисида унинг исми, ИФТТ, почта манзили ва электрон почта манзили кўрсатилган ҳолда, тегишли ёзувни киритиш;

5.1.2. Технопарк резиденти сифатида юридик шахснинг рўйхатдан ўтказилганлиги тўғрисида гувоҳнома бериш;
5.1.3. Юридик шахсга хизмат кўрсатувчи Ўзбекистон Республикаси Давлат солиқ қўмитаси ва Давлат божхона қўмитасига, юридик шахсга хизмат кўрсатадиган тижорат банкига юридик шахсни технопарк резиденти сифатида рўйхатдан ўтказилганлиги тўғрисида расмий хабарнома юбориш.
5.2. Дирекцсия резидентнинг ўзгартирилиши ёки исмини ўзгартириш шаклида қайта ташкил этилганлиги тўғрисида хабар олган кундан бошлаб беш иш куни ичида қуйидагиларга мажбур:
5.2.1. Резидентларнинг Ягона реестрига тегишли ўзгартиришлар киритиш;
5.2.2. Юридик шахсга хизмат кўрсатувчи Ўзбекистон Республикаси Давлат солиқ қўмитаси ва Давлат божхона қўмитасига, юридик шахсга хизмат кўрсатадиган тижорат банкига юридик шахсни технопарк резиденти сифатида рўйхатдан ўтказилганлиги тўғрисида хабарнома юбориш.

6. Резидентнинг солиқ ва божхона имтиёзлари, махсус валюта режими
6.1. Технопаркнинг резидентларига Ўзбекистон Республикаси Вазирлар Маҳкамасининг 2019 йил 10 январдаги 17-сонли "Дастурий маҳсулотлар ва ахборот технологиялар паркини яратиш чора-тадбирлари тўғрисида"и қарорига мувофиқ, Ўзбекистон Республикаси Президентининг 2017 йил 30 июндаги ПФ - 5099-сонли “Республикада ахборот технологиялари соҳасини ривожлантириш учун шарт-шароитларни тубдан яхшилаш чора-тадбирлари тўғрисида” ги Фармонида (бундан кейинги ўринларда - Фармон)  назарда тутилган имтиёзлар тақдим этилади, хусусан Резидент 2028 йил 1 январь санасигача қуйидагилардан озод этилади:
6.1.1. Барча турдаги солиқлардан ва давлатнинг мақсадли жамғармаларига мажбурий тўловлардан, шунингдек ягона ижтимоий тўловни тўлаш мажбуриятидан;

6.1.2. Ўз эҳтиёжлари учун белгиланган тартибда тасдиқланган рўйхатлар бўйича олиб келинаётган, Ўзбекистон Республикасида ишлаб чиқарилмайдиган асбоб-ускуналар, бутловчи қисмлар, эҳтиёт қисмларни, уловчи қисмлар, технологик ҳужжатлар, дастурий таъминот учун божхона тўловлари (божхона йиғимидан ташқари) ни тўлаш мажбуриятидан;
6.2. Ушбу шартноманинг 6.1-бандида кўзда тутилган имтиёзлар тақдим этилади:
6.2.1. Солиқлар ва мажбурий тўловлар бўйича - юридик шахс резидентларнинг ягона реестрига киритилган ҳисобот давридан кейинги ойнинг биринчи кунидан бошлаб;
6.2.2. Божхона тўловлари бўйича - божхона тўловлари бўйича имтиёзлардан фойдаланган ҳолда, Ўзбекистон Республикаси ҳудудига олиб кирилаётган (импорт қилинаётган) товарларнинг рўйхати комплекс экспертизадан ўтказиш натижалари бўйича Ўзбекистон Республикаси Иқтисодиёт ва саноат вазирлиги ҳузуридаги "Лойиҳаларни ва импорт шартномаларини комплекс экспертизадан ўтказиш маркази" ДУКнинг ижобий хулосаси олинган кундан бошлаб.
6.3. Резидент билан тузилган меҳнат шартномалари бўйича ишчилар томонидан 2028 йил 1 январгача оладиган иш ҳақи кўринишидаги даромадлар:
6.3.1. 7,5 фоиз белгиланган ставка бўйича жисмоний шахсларнинг даромад солиғи солинади;
6.3.2. Солиққа тортиш мақсадларида белгиланган жисмоний шахсларнинг умумий йиллик даромадларига киритилмайди.
7. Резидентни мақомидан маҳрум қилиш тартиби 
7.1. Резидентни технопаркнинг резиденти мақомидан маҳрум қилиш учун қуйидагилар асос бўлади:
7.1.1. Резидентнинг ҳақиқий фаолияти ушбу Низомнинг 9-бандида кўрсатилган фаолият турларига номувофиқлиги технопарк резидентининг аудиторлик хулосаси ёки солиқ органларининг хулосаси билан тасдиқланганда;
7.1.2. Резидент тўловга лаёқатсиз (банкрот) деб тан олиниши;
7.1.3. Резидентнинг технопарк резиденти мақомини ихтиёрий равишда рад этганида;
7.1.4. Давлат ҳокимияти ва бошқарув органлари, солиқ ва божхона органлари томонидан, уларнинг фаолиятига оид, резидент томонидан, солиқ ва божхона имтиёзларини қўллаш имкониятига зид равишда ёки ноқонуний равишда қўллаш бўйича ҳуқуқбузарликларнинг амалга оширилгани аниқланиши;

7.1.5. Ушбу Шартноманинг 3.2-бандида назарда тутилган тўловлар ўз вақтида тўланмаганлиги;
7.1.6. Белгиланган шаклдаги ҳисобот шаклларини, шу жумладан статистик ва солиқ ҳисоботлари нусхаларини, шунингдек ушбу шартномада кўзда тутилган аудиторлик хулосаси нусхаларини тақдим этилмаслиги ёки ўз муддатида тақдим этилмаслиги;
7.1.7. Резидентнинг ўзгартириш шаклида қайта ташкил этилишидан ташқари, бошқа қайта ташкил этилиши;
7.1.8. Резидент томонидан ушбу шартномада белгиланган шартларни бузилиши;
7.1.9. Қонунда, Низомда, Дирекциянинг қарорларида ва мазкур Шартномада назарда тутилган бошқа асослар.
7.2. Технопаркнинг резиденти мақомини ихтиёрий равишда рад этган тақдирда, Резидент резидентлик мақомини бекор қилиш тўғрисида Дирекцияга ариза юборади.  Дирекция аризани беш иш куни ичида кўриб чиқади.
7.3. Технопарк резиденти мақомидан маҳрум қилиш Дирекциянинг қарорига асосан амалга оширилади ва агар қарорда бошқа сана кўрсатилмаган бўлса, у қабул қилинган кундан бошлаб кучга киради.
7.4. Технопарк резиденти мақомидан маҳрум қилиш тўғрисида тегишли ёзув Резидентларнинг ягона реестрига киритилган кундан бошлаб, Дирекция уч иш куни ичида қуйидагиларни хабардор қилади:
7.4.1. Юридик шахс жойлашган жойдаги давлат солиқ ва божхона хизмати органларини;
7.4.2. Юридик шахсга хизмат кўрсатадиган тижорат банкини;
7.4.3. Дирекция қароридан кўчирма билан юридик шахсни.
7.5. Дирекциянинг Технопарк резиденти мақомидан маҳрум қилиш тўғрисидаги қарори кучга кирган кундан бошлаб, юридик шахс Фармонга мувофиқ унга берилган имтиёзлардан фойдаланишни тўхтатиши керак.  Бундай ҳолда, юридик шахс қуйидаги имтиёзлардан фойдаланмайди:

7.5.1. Солиқлар ва мажбурий ажратмалар бўйича - у технопарк резиденти мақомидан маҳрум бўлган ойдан кейинги ойнинг 1-кунидан;
7.5.2. Божхона тўловлари бўйича - Технопарк резиденти мақомидан маҳрум бўлган кундан бошлаб.

8. Томонларнинг жавобгарлиги
8.1. Технопаркнинг резиденти мақоми бекор қилинганидан кейин, Фармонда назарда тутилган имтиёзлардан фойдаланиш учун жавобгарликни, технопарк резиденти мақомини йўқотишига сабаб бўлган асослардан қатъи назар мазкур юридик шахс ўз зиммасига олади.
8.2. Резидент Ўзбекистон Республикаси қонунчилигига мувофиқ ўз ходимларининг иш ҳақи кўринишидаги даромадлари бўйича жисмоний шахснинг даромад солиғини ҳисоблаш ва тўлашнинг тўғрилиги учун жавобгарликни ўз зиммасига олади.
8.3. Агар ҳисобот йилининг якуни бўйича тақдим этилган аудиторлик хулосасидан келиб чиқиб, резидент Низомнинг 9-бандига мувофиқ асосий фаолиятни амалга оширмаганлиги ёки Низомнинг 9-бандида кўрсатилмаган бошқа фаолиятларни ҳам амалга оширганлиги аниқланса, резидент томонидан фойдаланиладиган имтиёзлар уларни белгиланган тартибда, Ўзбекистон Республикаси Давлат бюджетига тўлаш бўйича мажбуриятларни тиклаш билан бекор қилинади, бунда резидент томонидан Дирекцияга тўланган тўловлар қайта ҳисобланмайди ва қайтарилмайди.
8.4. Резидент томонидан ойлик тўловларни амалга оширилишида соф даромаднинг ҳақиқий миқдори яширилганлиги ва натижада, ушбу шартноманинг 3.2-бандида назарда тутилган ажратмалар тўлиқ ҳажмда тўланмаганлиги учун, Резидент аниқланган фарқни аниқланган кундан бошлаб уч банк куни ичида тўлиқ ҳисоблаш ва тўлаб бериш, шунингдек, Дирекциянинг талабига биноан ҳисобот даври давомида резидент томонидан тўланиши керак бўлган ажратма суммасининг 10% и миқдорида жарима тўлаш мажбуриятини олади. 
8.5. Жарима санкцияларини тўлаш айбдор томонни ушбу шартнома бўйича мажбуриятларни бажаришдан озод қилмайди.

8.6. Ушбу келишув шартларини бажармаганлик ёки лозим даражада бажармаганлик учун, Томонлар Ўзбекистон Республикаси қонунларига мувофиқ жавобгар бўладилар.
9. Низоларни ҳал қилиш тартиби
9.1. Ушбу шартномани бажариш бўйича келиб чиқадиган барча тортишувлар ва келишмовчиликлар томонлар тарафидан музокаралар йўли билан ҳал қилинади.
9.2. Агар келишувга эришилмаса, иш кўриб чиқиш учун Тошкент туманлараро хўжалик судига юборилади.

9.3. Судда даъво очишдан олдидан шикоятларнинг йўлланиши шарт бўлади. Шикоятни кўриб чиқиш муддати 30 кун қилиб белгиланади.
10. Форс-мажор
10.1. Ўз мажбуриятларини тўлиқ ёки қисман бажармаганлиги учун, агар бажармаслик, сел тошқинлари, ёнғинлар, зилзилалар, ҳарбий ҳаракатлар, давлат органлари томонидан тақиқловчи далолатномаларни чиқариш ва шу каби бартараф этиб бўлмайдиган кучлар оқибатида юзага келган бўлса, томонларнинг ҳеч бири жавобгар ҳисобланмайди.
10.2. Томонлар ушбу шартнома бўйича мажбуриятларни бажаришга тўсқинлик қиладиган, форс-мажор ҳолатлари ҳақида улар юзага келган ва тугаган кундан бошлаб ўн кун ичида бир-бирларини хабардор қилишга мажбурдирлар.  Бундай ҳолатда томонлардан ҳеч бири зарарни қоплашни талаб қилишга ҳақли эмас.
10.3. Форс-мажор ҳолатлари келиб чиққанини маълум қилувчи томон уларни тасдиқлаш учун ваколатли давлат органининг ҳужжатини тақдим этиши шарт.
11. Шартнома муддати.  Шартномани тугатиш шартлари
11.1. Ушбу шартнома иккала томон имзолаган пайтдан бошлаб кучга киради ва томонлар ўз мажбуриятларини бажаргунга қадар амал қилади.
11.1. Резидент ушбу шартноманинг 3.1.1, 3.1.3., 3.1.6. ва 3.2 бандларни бузганда, Дирекция ушбу шартномани бир томонлама тартибда,  муддатидан олдин бекор қилишга ҳақлидир. 
11.2. Резидент Дирекциясига ушбу шартномани тугатишни мўлжаллаган санасидан камида бир ой олдин тегишли ёзма ариза тақдим этиш орқали уни бекор қилиш ҳуқуқига эга.

11.3. Ушбу шартнома Томонларнинг ўзаро келишувига биноан, унинг амал қилишини тугатиш тўғрисида келишувни тузиш ёки Ўзбекистон Республикаси қонун ҳужжатларида назарда тутилган асослар бўйича суднинг қарори билан бекор қилиниши мумкин.

11.4. Резидент ўзгартириш шаклида қайта ташкил этилганида, унинг ҳуқуқий ҳолати қайта ташкил этилган юридик шахсга давлат рўйхатидан ўтказилган кундан бошлаб, барча ҳуқуқлари ва илгари қабул қилинган мажбуриятлари сақланиб қолган ҳолда ўтади. 
12. Якуний шартлар
12.1. Ушбу шартнома тенг юридик кучга эга, ҳар бир томон учун биттадан нусхада тузилган.
12.2. Ушбу шартномада назарда тутилмаган ҳолатларда томонлар Ўзбекистон Республикаси қонунчилигига амал қиладилар.
12.3. Резидент томонидан ушбу шартноманинг имзоланиши унинг Ўзбекистон Республикаси Вазирлар Маҳкамасининг "Дастурий маҳсулотлар ва ахборот технологияларининг технологик паркини яратиш чора-тадбирлари тўғрисида" 2019 йил 10 январдаги 17-сонли қарори, Дирекциянинг Низоми ва қарорлари билан танишлигини англатади.
12.4. Ушбу шартнома имзоланганидан сўнг, у бўйича барча дастлабки музокаралар, ёзишмалар, дастлабки келишувлар ўз кучини йўқотади.
12.5. Томонлар ушбу шартномани тузиш ва бажариш билан боғлиқ ҳар қандай маълумотларни маҳфий деб билади ва уни бошқа томоннинг ёзма розилигисиз учинчи томонларга бермаслик мажбуриятини зиммасига олади. 
12.6. Махфий маълумотларни, шу жумладан томонларнинг тижорат сирларини ошкор қилганлик учун жавобгарлик Ўзбекистон Республикасининг қонунчилиги билан белгиланади.

